
A minaria clasica de Galiza, fundamentalmente dedicada a explotacion de recursos da seccion C non metalicos, isto €, grani-
to ornamental, feldespatos, lousa, cuarzo, caolin, arxila, rochas, etc., seque a ser a que mais concesions de dereitos mineiros
ten no noso pais, arredor de 450, e tamén a que tramita a maioria das solicitudes de investigacion ou de concesion de explo-
tacion, mais de 300 en curso. Pero nos ultimos anos algo ten mudado no sector que se fai evidente a vista de proxectos emer-
xentes que recuperan o interese polas vellas minas de recursos metalicos, como o volframio ou o estafio, ou de materiais pre-
zados, como o ouro. A minaria en Galiza semella ter iniciado unha nova era na que vai ser prioritaria a explotacion das

chamadas “materias primas estratéxicas".

Chamanse asi, "materias primas
estratéxicas”, aquelas que actualmente
son imprescindibeis para a industria da
electronica, das tecnoloxias "verdes”, a
armamentistica ou mesmo para especu-
lar no sistema monetario internacional.
Asi pois, a dia de hoxe o ouro esta consi-
derado como un dos recursos mineiros
mais estratéxicos polo mercado interna-
cional e, sobre todo, nun contexto de
crise econdmica. Qutros recursos metali-
cos como volframio, estafo, tantalio, nio-
bio, litio, selenio, bismuto, platino, cobre,
prata, etc, ou as denominadas terras
raras son elementos que estan a adquirir
unha elevada demanda porque, ou ben
son utilizados polas novas tecnoloxias da
electronica ou da telefonia, entre outras,
ou ben tefien asociada a sua presenza no
territorio 4 existencia deses elementos
devecidos no mundo globalizado.

Galiza non escapa desta febre do
ouro nin dos demais minerais estratéxi-
cos. Fixémonos non sé naqueles proxec-
tos que estan a xerar mais controversia e
rexeitamento social, como a mina de
ouro de Corcoesto ou a busca de terras
raras na Serra do Galifieiro, sendn tamén
na cantidade de solicitudes de permisos
de investigacion que, nomeadamente,
nos ultimos tres anos se tefien formaliza-
do diante da Consellaria de Industria para
a prospeccion deste tipo de recursos.

Segundo datos extraidos do Censo
Catastral Mineiro de Galicia, xestionado
pola Camara Oficial da Minaria e pola
Direccion Xeral de Industria, a través do
web censomineiro.org, estan solicitados
cando menos 20 permisos de investiga-
cion para a procura de xacementos de
ouro en Galiza, e outros tantos para
minerais estratéxicos, nos que se incluen
as terras raras. En total, hai como mini-
mo 40 proxectos mineiros que demandan
a Industria a prospeccion de materias

primas estratéxicas en Galiza. E digo
“como minimo" porque alguns destes
proxectos poderian estar camuflados
baixo o epigrafe de “recursos C", onde se
incluen estes minerais metalicos e tamén
0s non metalicos, mais propios da mina-
ria clasica. E o caso hipotético de Mine-
ria de Corcoesto S.L., que solicita un per-
miso de investigacion de "“recursos C"
nunha ampla zona dos Ancares sen espe-
cificar o recurso concreto que pretende
prospectar.

No entanto, certo € que o permiso de
investigacion so6 concede ao titular o
dereito a realizar, dentro dun perimetro e
durante un prazo determinado, os estu-
dos e traballos necesarios para definir os
recursos mineiros existentes nun deter-
minado lugar, o cal non implica a explo-
tacion dos recursos. Pero si € un paso
preceptivo para poder acadar a concesion
da explotacion.

A PROCURA DO OURO

Xa a finais dos anos 90, a minaria
aurifera comezou a suscitar un interese
emerxente en Galiza. Desde 1997 solici-
taronse prospeccions nas comarcas de
Bergantifios, Ferrol, Baixo Mifio, Vigo ou
Ancares. Destas, algunhas foron outorga-
das e ainda estan vixentes. Pofilamos por
caso as requiridas por Aridos do Mendo
S.L. e Mineria de Corcoesto S.L. en areas
do Baixo Mino e nos Ancares de Lugo
(Navia de Suarna), respectivamente.

Mais, foi a partir de 2011 cando a
canadiana Edgewater Exploration, pro-
motora da mina de ouro de Corcoesto,
irrompeu con forza no territorio galego.
Baixo o nome de Mineria de Corcoesto
S.L. ten solicitado polo menos 10 permi-
sos de investigacion na comarca de Ber-
gantifios (Carballo, Laracha, Cabana,
Malpica, Ponteceso, Coristanco), 1 en Zas
e Santa Comba e outro no concello de

Cartel informativo sobre a prospeccion xeoloxi-
ca de Pacific Estrategic Minerals Spain, en
Penouta (Viana do Bolo).

Cervantes (ha montafa lucense xa tifia 3
outorgados).

As promotoras destes proxectos adoi-
tan ser de capital estranxeiro pero utili-
zan de intermediarias entidades con sede
espafiola para formalizar a solicitude de
investigacion. Asi pois, atopamos empre-
sas na procura de ouro en todas as pro-
vincias galegas. En Ourense, a empresa
Explotaciones Mineras Andévalo S.L. cen-
tra o seu interese en terras de Borboras;
Salamanca Ingenieros S.L.,, tamén en Bor-
borés, Beariz e Avion; e Sierra Minig-
Company S.A, en Rubia e Barco de Val-
deorras. Na provincia da Corufa, alén dos
proxectos de Mineria de Corcoesto xa
citados, aparecen mais promotoras con
ansias de catar a beta de ouro cara ao
Sur: Minas del Atlantico S.L, en Santa
Comba; Grupo M-FM 2001 S.L, en Santa
Comba, Zas e Mazaricos; e Rio Narcea
Niquel S.A., en Santa Comba e Coristan-
co. En Lugo, as zonas mais afectadas son
a Terra Cha e a Alta montafa: Canteras
Industriales del Bierzo S.A. (CATISA) pro-



cura o metal nos municipios de Pol e Cas-
tro de Rei; Lundin Mining Exploration S.L.
e Golquest Ibérica S.L., en Baleira, A Fon-
sagrada, Becerred e Baralla; Exploracion
Mineira Internacional Espafia S.A. (EXMI-
NESA), en Navia de Suarna e Negueira de
Mupiz; Ormonde Espafia S.L., en Ribas de
Sil; e Mineria de Corcoesto S.L., en Cer-
vantes. No caso de Pontevedra, os unicos
permisos de investigacion aurifera recol-
lidos polo Censo Catastral Mineiro estan
caducos ou a concurso, e situanse no
Baixo Mino.

A PROCURA DOUTROS MINERAIS
ESTRATEXICOS

A través deste censo, é complexo
obter datos precisos sobre os permisos
solicitados recentemente para a explora-
cion doutros “minerais estratéxicos”,
entre outras razons, pola diversidade de
recursos que se encadran neste apartado.
Porén, buscamos os mais recentes e
aqueles que procuran nun mesmo expe-
diente varios destes metais. En suma,
hoxe en dia estan solicitados cando
menos 20 permisos de investigacion que
se concentran especialmente nas provin-
cias de Ourense e Pontevedra e en areas
especificas da provincia da Coruia (de
novo, Coristanco e Santa Comba). A pro-
vincia ourensa € quizais a mais reclama-
da para este tipo de explotacions, xa que
se formulan solicitudes de prospeccion
en 17 concellos: A Gudifia, Beariz, Borbo-
ras, Avion, Fornelos de Montes, Covelo, A
Lama, Cualedro, Monterrei, Verin, Vilar-

Beta de ouro galega desde Ferrolterra a Tui.

devds, Viana do Bolo, Laza, Castrelo do
Mino, Cartelle, Arnoia e Ramiras. En Pon-
tevedra, as intencions estan postas nos
municipios de Forcarei, Lalin, Silleda, O
Irixo, Sanxenxo e na Serra do Galifeiro,
no sur da provincia.

Chama a atencion que algunhas das
empresas que van na busca de ouro (Rio
Narcea Niquel S.L, Minas del Atlantico
S.L, Salamanca Ingenieros S.L. e Mineria
de Corcoesto) tamén procuran estoutros
minerais (tantalio, estafio, volframio,
cobre, cing, etc.). A esta pesquisa Unense
as firmas: Incremento Grupo Inversor S.L.
(que xa ten 6 concesions de explotacion
directa de Sn e W outorgadas en Coris-
tanco, Santa Comba e Cabana de Ber-
gantifos), Quantum Mineria S.L., Minas y
Geologia S.L,, Solid Mines Espafia S.A.U. e
Consulting de Geologia y Mineria S.L.
Esta ultima € a que pretende prospectar
100.000 m2 da Serra do Galifieiro en
busca de terras raras.

OPOSICION SOCIAL

Esta avalancha de solicitudes ante
Industria, unida ao caracter especulativo
de moitos destes proxectos, & sua voca-
cion temporal, a sua titularidade estran-
xeira, a ausencia de avais e garantias
sociais e ambientais, a imposicion do uso
de produtos quimicos agresivos co
ambiente e perigosos para a saude
humana (especialmente na minaria auri-
fera) e 4 ocupacion desmesurada do ter-
ritorio que nalguns casos se precisa, ho
que ademais se desenvolven actividades

fundamentais para o desenvolvemento
do pais, esta a xerar unha importante
oposicion social.

Neste senso, a mina de ouro de Cor-
coesto estase a converter nun referente
fronte a chegada destes novos proxectos
mineiros a Galiza. Tampouco desmerece o
rexeitamento social feito publico contra
a exploracion e explotacion de terras
raras na Serra do Galifieiro. Outros pro-
xectos que procuran estafio, tantalo ou
wolframio, como o da comarca do Ribei-
ro ou o de Viana do Bolo, a caron do Par-
que Natural do Xurés, xa obtiveron
tamén alegacions en contra por parte de
colectivos ecoloxistas.

Paralelamente, o Executivo de Alber-
te Nufiez Feixdo amosa unha predisposi-
cion mais que favorabel a explotacion
dos metais prezados. O proxecto da mina
de ouro de Corcoesto mesmo € conside-
rado pola Xunta “proxecto industrial
estratéxico”, figura consagrada pola Lei
de Industria do PP pola que a promotora
obtén axudas publicas cuantiosas e faci-
lidades na tramitacion e para a expropia-
cion forzosa. Pola contra, a sociedade
galega atdpase de fronte cun panorama
de total indefension e de forte impacto
ambiental, econdémico e social do que
non foi advertida.

Nos sequintes artigos analizaranse
estes impactos no caso especifico da
mina de ouro de Corcoesto, a “punta do
iceberg” da nova era metalica da minaria
en Galiza.

